
iB8 INFORMATION 

d'André fils de Claude Picard du dict Dénicy, il alla ez la 
peroisse et lieu des Peyneaulx pour sçavoir où une com­
pagnie de gens de pied qu'estoit au dict lieu des Peyneaulx 
conduicte par ung cappiteyne appelé le cappitaine Genoy, 
et illec estant, envyron heures de dix heures de mattin, 
vit le cappiteyne s'achemina du lieu des Peyneaulx à 
Coigny par le chemin tendant du dict lieu des Pey­
neaulx à la rivière de Morgon, et que il fut en dessoubs 
du dict lieu des Peyneaulx il vit des gens qui venoient delà 
première messe de Coigny. Lors le dict cappiteyne dict par 
semblables mots : Voyla des gens embusqués, je ne les 
veux pas prandre par le dessoubs, mais je les veux prandre 
par le dessus. Par le sanc-Dieu, je fotterey leurs.femmes et 
sy les brulerey, et pandrey les hommes par le vit et semble­
ront une chassière (8), et reytera les susdictes parolles 
troys ou quatre foys. Et après, le dict cappiteyne et sa dicte 
compagnie s'en allarent passer au lieu de la Varenne (9) et 
délia aux maisons Duchamp, et le dict déposant et André 
Picard allarent au bourg de Coigny et dellà le dict André 
Picard s'en alla à Dénicy et le dict déposant demeura au 
bourg de Coigny pour ce qu'il n'ouyct dire à Claude 
Carrans de Coigny que la dicte compagnie venoit lougé 
à Coigny. Et à l'issue de la grand messe du dict Coigny, le 
seigneur de Montmalhis, deux de ses serviteurs et quelques 
aultres gens qui le suyvoit 'arrivèrent au bourg de Coigny 

(8) Chassière, chaussiri, tannerie, vieux patois. Voir les glossaires 
de MM. Onofrio et Tisseur. 

(9) Les Peyneaulx et la Varenne, hameaux ou roasages de la 
paroisse de Ville, au pied de la montagne de Chatoux. C'est non loin 
de la Varenne que le Morgon prend sa source pour descendre à la 
Saône en traversant Villefranche. 


